
Meeqqat angerlarsimaffiup avataanut inissinneqarsimasut  
tapersersornissaannut aningaasat amerlanerusut  Februar 2017 

Ladies Circle 72-i ajunngitsuliorneq siunertaralugu ukiumoortumik 
nerersuaqatigiissitsivoq, arfininngornermi ulloq 4. februaari – tamatumuuna Meeqqat 
Ikiortigit – Red Barnet Kalaallit Nunaata suliniutaanut ’Meeqqat tamarmik 
angerlarsimaffeqartussaatitaapput’-mut iluaqutaasussamik. 

	

Nuummiunit, aamma illoqarfimmi suliffeqarfinnit tapersersuineq annertooq 

Katersuiniarneq illoqarfimmi innuttaasunit nuannisarumatuunit aamma 
inuussutissarsiutinik ingerlatsisunit ukioq manna aamma tapersersorluarneqarpoq.  
Isernermi akiliutit, toqqaannartumik aningaasanik tunniussinerit, eqquiniaasitsinerit 
aamma akitsorterussinerit aqqutigalugit ukioq manna 180.000 kr.-nit amerlanerusut 
katersorneqarsinnaasimapput, tassunga ilanngullugu tapersersuilluni 
tusarnaartitsinissaq 2017-imi marsimi ingerlanneqartussaq.   

Aningaasat Meeqqat Ikiortigit – Red Barnet Kalaallit Nunaata suliniutaanut ’Meeqqat 
tamarmik angerlarsimaffeqartussaatitaapput’-mut atorneqassapput. Suliniummi 
siunertarineqarpoq meeqqat angerlarsimaffiup avataanut inissinneqarsimasut 
ineriartornerisa siuarsarneqarnissaat, angerlarsimaffiup avataanut 
inissinneqarsimanerup nalaani angajoqqaaminnut pitsaasumik ingerlaavartumillu 
attaveqarnerisa tapersersorneqarnerisigut aamma attaveqartittuarnerisigut.  

Unnuk taanna nereqataasut Hotel Hans Egedemeersunik nerilluataartinneqarlutillu  
nipilersortoqarput, Julie Berthelseni aamma Mike Thomseni appisimaartuullutik.   
Qiajuk Studiomeersut unnuup ingerlanerani qitinnermik takutitsipput, aammalu 3900 
Future atisaliaminik nutaanerpaanik takutitsilluni. Aaqqissuussinermi aliikkusersuisut 
tamarmik akeqanngitsumik peqataapput, taamaalillutillu sinneqartoorutinik 
amerlanerulersitseqataallutik. 
 

Tapersersuineq annertooq Meeqqat Ikiortigit nuannaarutigaat 

Meeqqat Ikiortigit Ladies Circle 72-imik suleqateqarnertik nuannaarutigaat. 
Taakku suliniuteqarnerat annertooq tunngavigalugu Meeqqat Ikiortigit maanna 
meeqqanut angerlarsimaffiup avataanut inissinneqarsimasunut tunngatillugu 
suliniuteqarnerminnik annertusaanissartik qilanaarisinnaalerpaat.  
 

Suliniaqatigiiffik pillugu paasissutissanik arlaqarnerusunik pissarserusukkuit 
www.redbarnet.gl takuuk, imaluunniit una iserfigalugu 
https://www.facebook.com/Meeqqatikiortigit  

	

	


